
Annotatsiya: Kirish. Hozirgi vaqtda iqtisodiyot tarmoqlari va ijtimoiy sohada  energiya 

tejash va energiya samaradorligini oshirish masalasiga alohida eʼtibor qaratilmoqda. Zamonaviy 

elektr yoritish tizimida energiya tejamkorligi va samaradorligi masalalari ishlab chiqarish sanoat 

korxonalarining elektr yoritish tarmoqlarida qoʻllanilayotgan yoritkichlarning rusumlarini toʻgʻri 

tanlanishi, ish rejimlarini avtomatik boshqaruvi jarayoni bilan uzviy bogʻliqdir.  

Usul va materiallar. Ushbu tadqiqot ishida mualliflar tomonidan elektrotexnik hisob, 

tajribaviy oʻlchovlar va qiyosiy tahlil usullari qoʻllanildi. Elektr yoritish tarmogʻini yorugʻlik va 

elektr texnik hisoblash ishlari mos ravishda solishtirma quvvat va quvvat isroflari koeffitsiyenti 

usullarida amalga oshirilgan. 

Natijalar. Maqolada yorugʻlik diodli harakat datchikli fotoelektrik batareyadan taʼminot 

oluvchi energiya tejamkor yoritkichlarni elektr yoritish tarmoqlarida qoʻllanilishi natijasida 

tizimning energiya tejamkorlik va samaradorlik koʻrsatkichlarini analog tizimlariga nisbatan 

sezilarli darajada yaxshilanganligi ilmiy jihatidan asoslab berilgan. 

Xulosa. Mualliflar tomonidan tajribaviy tadqiqot va hisob natijalari asosida elektr yoritish 

tarmogʻining energiya tejamkorlik va samaradorlik koʻrsatkichlari boʻyicha tavsiyalar ishlab 

chiqilgan. 

Kalit soʻzlar: Yorugʻlik diodli elektr yoritkichlar, harakat datchik, yuqori bosimli gaz 

razryadli elektr yoritkichlar, fotoelektrik batareya, energiya tejamkorlik, yorugʻlik texnik 

parametrlar. 

Аннотация. Введение. В настоящее время в отраслях экономики и социальной сфере 

уделяется особое внимание вопросам энергосбережения и повышения 

энергоэффективности. В современных электрических осветительных системах задачи 

энергосбережения и эффективности напрямую связаны с правильным выбором типов 

светильников, используемых в электрических осветительных сетях промышленных 

предприятий, а также с процессом автоматического управления их режимами работы. 

Методы и материалы. В данном исследовании авторами использованы 

электротехнические расчёты, экспериментальные измерения и сравнительный анализ. 

Светотехнические и электротехнические расчёты осветительной сети выполнены 

методами удельной мощности и коэффициента потерь мощности. 

Результаты. В статье научно обосновано, что применение энергоэффективных 

светильников на основе светодиодов, оснащённых датчиками движения и питаемых от 

фотоэлектрической батареи, в электрических осветительных сетях позволяет 

существенно повысить показатели энергосбережения и эффективности по сравнению с 

аналогичными системами. 

Заключение. На основе экспериментальных исследований и расчётов авторами 

разработаны рекомендации по показателям энергосбережения и энергоэффективности 

электрической осветительной сети. 

Ключевые слова: Свительники с светодиодными лампами, датчик движения, 

светильники с газоразрядными лампами высокого давления, фотоэлектрические 

аккумуляторы, энергосбережение, светотехнические параметры. 

Abstract. Introduction. At present, special attention is paid to the issues of energy saving 

and improving energy efficiency in various sectors of the economy and the social sphere. In modern 

electric lighting systems, energy saving and efficiency are directly related to the correct selection 

of lighting fixtures used in the electrical lighting networks of industrial enterprises, as well as to the 

process of automatic control of their operating modes. 

Methods and Materials. In this study, the authors applied electrical engineering 

calculations, experimental measurements, and comparative analysis. Lighting and electrical 

calculations of the lighting network were carried out using the specific power method and the power 

loss coefficient method. 

Results. The article scientifically substantiates that the use of energy-efficient LED 

luminaires equipped with motion sensors and powered by photovoltaic cells in electric lighting 

networks significantly improves the indicators of energy saving and efficiency compared to 

analogous systems. 

Conclusion. Based on the results of experimental research and calculations, the authors 

developed recommendations on the indicators of energy saving and energy efficiency of the electric 

lighting network. 

Keywords: Lamps with LED lamps, motion sensor, lamps with high-pressure gas-discharge 

lamps, photovoltaic batteries, energy saving, lighting parameters. 

 

Kirish. 

Hozirgi vaqtda ishlab chiqarish sanoati va iqtisodiyoti rivojlangan barcha davlatlarda 

mamlakat iqtisodiyotining ustuvor yoʻnalishlaridan biri sifatida energiya tejash va energiya 

samaradorligini oshirish masalasiga alohida eʼtibor qaratilmoqda. Shu jumladan mamlakatimizda 

ham Oʻzbekiston Respublikasi Prezidentining   2024-yil 04-martdagi PQ-109-son “Oʻzbekiston-

2030” strategiyasida belgilangan asosiy yoʻnalishlar boʻyicha islohotlarni amalga oshirishning 

2024-yildagi ustuvor chora-tadbirlari toʻgʻrisida”gi Qarorida,  2024-yilning 27-avgust kuni 

Prezident Shavkat Mirziyoyev raisligida “Energiya tejamkorligini taʼminlash, muqobil 

quvvatlardan foydalanishni kengaytirish masalalari”da oʻtkazilgan yigʻilishida energiyani tejash va 

samaradorligini oshirish sohasida ustuvor vazifalar belgilab berildi. Yuqorida bayon etilganlar 

asosida bugungi kunda ushbu sohada olib borilayotgan ilmiy-tadqiqot ishlarining chuqur tahlillari 

shuni koʻrsatdiki, zamonaviy elektr yoritish tizimida energiya tejamkorligi va samaradorligi 

masalalari ishlab chiqarish sanoat korxonalarining elektr yoritish tarmoqlarida qoʻllanilayotgan 

yoritkichlarning rusumlarini toʻgʻri tanlanishi, ish rejimlarini avtomatik boshqaruvi jarayoni bilan 

uzviy bogʻliq boʻlib, hozirgi vaqtga elektr yoritkichlarning meʼyoriy ish rejimlari hamda energiya 

samaradorligi borasida ijobiy yechimini topmagan qator masalalar mavjud [1-4]. Shu asosda ilmiy-

tadqiqot obyekti sifatida “Shurtan gaz kimyo majmuasi” MChJ ichki hududi elektr yoritish tarmogʻi 

tanlandi. 

Usul va materiallar 

Ilmiy-tadqiqot ishida “Shurtan gaz kimyo majmuasi” MChJ ning ichki hududi elektr yoritish 

tarmogʻida meʼyoriy va sifatli sunʼiy yoritilganlik taʼminlangan holatda tizimni tashkil etuvchi har 

bir ishchi elementini toʻgʻri tanlash orqali energiya tejamkorligi hamda samaradorligini tadqiqot 

natijalariga muvofiq holda ilmiy asoslash asosiy maqsad qilib olindi.    

Maʼlumki, sunʼiy elektr yoritishning oʻziga xos boʻlgan asosiy xususiyatlaridan biri shundan 

iboratki, barcha sohalarda har bir muayyan holatda meʼyoriy yoritilganlikni toʻgʻri amalga 

oshirilishi mehnat unumdorligi va ishlab chiqarish mahsuloti sifatini oshirish bilan bir vaqtda turli 

xil texnik nosozliklar hamda halokatlarni kelib chiqmasligini taʼminlaydi [5].  Shu asosda ushbu 

ilmiy maqolada tadqiqot obyekti sifatida tanlangan “Shurtan gaz kimyo majmuasi” MChJ ning ichki 

hududi elektr yoritish tarmogʻini  yorugʻlik va elektr texnik hisob ishlarida asosan energiya 

tejamkorlik va samaradorlik koʻrsatkichlari alohida eʼtiborga olinib, ilmiy asoslangan xulosalar 

yoritildi. 

Elektr yoritish tarmogʻini yorugʻlik va elektr texnik hisoblash ishlari mos ravishda 

solishtirma quvvat va quvvat isroflari koeffitsiyenti usullarida amalga oshirildi.  

 Elektr yoritish tarmogʻini hisoblash bosqichlari: 

1. Elektr yoritish tarmogʻini hisoblash ishlari ikki holatda bajarildi, yaʼni tarmoqda 

anʼanaviy elektr yoritkichlar sifatida qoʻllaniladigan yuqori bosimli gaz razryadli DRL va energiya 

tejamkor yorugʻlik diodli LED rusumli yoritkichlar ulangan isteʼmolchilarning oʻrnatilgan P1.𝑜′𝑟 

hamda P2.𝑜′𝑟 — quvvatlari aniqlandi. 

2. Yoritilayotgan sirt yuzasining har bir tanlangan nuqtasida Еm — meʼyoriy yoritilganlik va 

elektr energiyasi sarfi hisoblandi. 

3. Elektr yoritish tarmog‘ining energiya tejamkorlik va samaradorlik ko‘rsatkichlari 

hisoblandi. 

Tajriba natijalari. Elektr yoritish tarmog‘ida meyoriy yoritilganlikni ta’minlash maqsadida 

tanlangan elektr yoritkichlarning tavsiflovchi asosiy parmetrlari va tashqi ko‘rinishi quyidagi 1-

jadvalda keltirilgan.  

1-jadval. 

Elektr yoritish tarmog‘i iste’molchilarining asosiy parametrlari. 

№ 
Elektr yoritkichlarning modeli 

 va parametrlari 

Elektr yoritkichning 

orqa tomonidan 

ko‘rinishi 

Elektr  

yoritkichning  

oldi tomonidan 

ko‘rinishi 

1.  

Modeli DRL 250  

 

Nominal kuchlanish va 

chastotasi 

220 V, 50 Hz 

Quvvati 250 W 

Sokol turi E40 

Xizmat muddati 10 000 soat 

Yorug‘lik oqimi 1200 Lm 

Yorug‘lik uzatishi 60 Lm/W 

Uzunligi 210 mm 

Diametri 76 mm 

2.  

Modeli ZGSM 150 

  

Nominal kuchlanish DC 12/24V 

Quvvati 150 W 

Yorug‘lik oqimi 14 000 Lm 

Yorug‘lik uzatishi 165 Lm/W 

Boshqaruv turi Harakat datchik 

Harakat datchikni 

sezish masofasi 

11-12 metr 

Akkumulyatorni 

o‘rtacha zaryadlash 

vaqti 

4-5 soat 

Akkumulyatorni 

o‘rtacha razryadlash 

vaqti 

24 soat 

 
Elektr yoritish tarmogʻida qoʻllanilgan yoritkichlarning rusumlari “Elektr qurilmalarni 

oʻrnatish qoidalari” (PUE) talabalari asosida tanlandi. Maʼlumki, “Qurilish meʼyorlari va 

qoidalari”ga asosan oʻrganilayotgan hududning meʼyoriy yoritilganligi ЕМ ≈ 4 Lk belgilangan [5]. 
 Yurish yoʻlaklari sirt yuzasining bir tekis yoritilganligi bir nechta tanlangan nuqtalarda 

solishtirma quvvat usulida oʻlchash natijalari quyidagi 2-jadvalda keltirildi.  

2 – jadval. 

Sirt yuzasining yoritilganlik ko‘rsatkichlari. 

№ 

Elektr 

yoritkichning 

rusumi 

Elektr 

yoritkich-

ning 

quvvati 

W 

Sirt yuzasining 

yoritilganligini 

maksimal va minimal 

qiymati 

Lk. 

Sirt yuzasining 

o‘rtacha 

yoritilganligi 

 

Lk. 

Sirt yuzasining 

talab etilgan 

meyoriy 

yoritilganligi 

Lk 

1 DRL 250 250 W 
Еmax=5,3 Lk 

Еmin=3,5 Lk 
Еo’rt=4,3 Lk 

 

 

4 Lk 

2 ZGSM 150 150 W 
Еmax=5,8 Lk 

Еmin=3,6 Lk 
Еo’rt=4,8 Lk 

Elektr yoritish tarmogʻini yorugʻlik va elektr texnik hisob natijalari asosida aniqlangan 

yoritgichlar soni, ularni tayanchlarda oʻrnatilishi balandligi va ish rejimida sodir etiladigan 

kuchlanish isroflari boʻyicha olingan natijalar quyidagi 3-jadvalda keltirildi. 
3-jadval. 

Tarmoqdagi elektr yoritkichlarning yorug‘lik va elektr texnik parametrlari. 

Yoritkich-larni 

modeli 

Yoritkich-larni 

soni 

Yoritkichlarni 

o‘rnatilish 

balandligi (m). 

Yoritkichlar 

orasidagi 

masofa 

(m). 

∆𝑈 – Elektr yoritish 

tarmog‘idagi kuchlanish 

isrofi 

DRL 250 142 4,8 16 1,8 % 

ZGSM 150 142 4,8 16 1,5 % 

 
Eksperimental tadqiqot natijalari shuni koʻrsatdiki, har bir muayyan holatda meʼyoriy 

yoritilganlikni taʼminlash maqsadida tanlangan yoritkichlarning rusumi va ularning soni jihatidan 

“Elektr qurilmalarni oʻrnatish qoidalari” talabalariga toʻliq javob beradi.  

Tarmoqdagi elektr yoritkichlarning quyidagi tenglamadan aniqlangan P𝑜′𝑟  - oʻrnatilgan 

quvvati, ularning soni, sutka davomida ishlash vaqti va isteʼmol qilingan elektr energiyasining 

maksimal yuklama holatida hisoblab topilgan son qiymatlari 4-jadvalda keltirilgan. 

P1.𝑜′𝑟 = 142 ∙ 0,25 = 35,5 kW. 
P2.𝑜′𝑟 = 142 ∙ 0,15 = 21,3 kW. 

4-jadval. 

Tarmoqdagi elektr yoritkichlarning parametrlari va iste’mol qilingan energiyasi. 

Elektr yorit-

kichlarning 

modeli 

Elektr yorit-

kichlarning  

soni 

O‘rnatilgan 

quvvati 

(kW) 

Bir sutka 

davomida 

ishlash vaqti  

(soat) 

Iste’mol qilingan 

elektr energiya 

miqdori 

(kW·soat) 

DRL 250 142 35,5 9 соат 319,5 kW·soat 

ZGSM 150 142 21,3 9 соат 191,7 kW·soat 
Yuqoridagi 4-jadvalda keltirilgan elektr yoritish tarmog‘ida sutka davomida ishlatilish 

vaqtiga bog‘liq holatda iste’mol qilingan W1.ЕЕ va W2.ЕЕ - elektr energiyasi miqdorlari quyidagi 

tenglamalar asosida aniqlandi: 

W1.ЕЕ = 9 ∙ 35,5 = 319,5 kW ∙ soat.  
 W2.ЕЕ = 9 ∙ 21,3 = 191,7 kW ∙ soat. 

Elektr yoritish tarmog‘ining energiya tejamkorlik va samaradorlik ko‘rsatkichlarini aniqlash 

maqsadida tarmoqda bir yil davomida o‘rtacha iste’mol qilingan elektr energiyasi miqdorlari har 

ikki holatda quyidagicha aniqlandi: 

W1.𝑌 = W1.ЕЕ ∙ t = 319,5 kW ∙ soat.∙ 365 ≈ 116,6 MW ∙ soat. 
W2.𝑌 = W2.ЕЕ ∙ t = 191,7 kW ∙ soat.∙ 365 ≈ 70 MW ∙ soat. 

Yuqoridagi keltirilgan tadqiqot natijalarining tahlillari shuni koʻrsatdiki, 1-holatda, yaʼni 

elektr yoritish tarmogʻida yuqori bosimli gaz razryadli DRL markali  yoritkichlar qoʻllanilganda 

aynan mazkur holatda talab etilgan Em = 4 Lk oʻrtacha meʼyoriy yoritilganlikni taʼminlash uchun 

elektr yoritkichlarning oʻrnatilgan quvvati P1.𝑜′𝑟 = 35,5 kWni tashkil etgan boʻlsa, 2-holatda, yaʼni 

energiya tejamkor yorugʻlik diodli LED rusumli fotoelektrik batareyali va harakat datchikli 

yoritkichlar qoʻllanilganda isteʼmolchilarning oʻrnatilgan quvvati P2.𝑜′𝑟 = 21,3 kWni tashkil etdi. 

Ushbu natijalar shuni anglatadiki, 1-holatda elektr yoritish tarmogʻi bir yil davomida ishlatilganda 

oʻrtacha 116,6 МW·soat elektr energiyasi sarflansa, 2-holatda, yaʼni DRL markali yuqori bosimli 

gaz razryadli yoritish qurilmalari energiya tejamkor yorugʻlik diodli yoritkichlarga almashtirilishi 

natijasida bir yil davomida isteʼmol qilingan elektr energiya miqdori 70 МW·soatni tashkil etdi. 

Agarda energiya tejamkor yorugʻlik diodli yoritkichlarni uzluksiz elektr taʼminoti fotoelektrik 

batareyalar tomonidan amalga oshirilishi hisobga olinsa, u holda ushbu elektr yoritish tarmogʻining 

energiya tejamkorligi va samaradorlik koʻrsatkichlariga nisbatan ahamiyati yanada ortadi.  

Xulosa. 

 Tadqiqot tanlangan obyektning oʻziga xos boʻlgan xususiyatlari qatʼiy eʼtiborga olinib, 
yuqori bosimli gaz razryadli va yorugʻlik diodli harakat datchikli fotoelektrik batareyadan taʼminot 

oladigan elektr yoritkichlar tanlandi va elektr yoritish tarmogʻining tavsiflovchi asosiy parametrlari 

aniqlanib, qiyosiy taqqoslash asosida tahlil qilindi. 

 Tadqiqot ishida yuqori bosimli gaz razryadli yoritkichlarni yorugʻlik diodli  harakat 
datchikli fotoelektrik batareyadan taʼminot oladigan yoritkichlarga almashtirish natijasida elektr 

yoritish tarmogʻining energiya tejamkorlik va samaradorlik koʻrsatkichlarining yaxshilanishi ilmiy 

jihatidan asoslab berildi. 

 Olingan natijalar asosida elektr yoritish tarmogʻining energiya tejamkorlik va 
samaradorlik koʻrsatkichli boʻyicha tavsiyalar ishlab chiqildi. 

